
Hiriak

Anjel Lertxundi

Nork bere metodoa du hiriak sailkatzeko: bertan dauden monumentuen edo museoen edo tabernen edo dantzalekuen edo putetxeen edo jatetxeen edo elizen arabera, horra juzkua egiteko motibo ezagun batzuk. Lehentasunak eta apetak nolako, hiriaren pertzepzioa ere halako. Nik usainen arabera sailkatzen ditut. Horregatik, hiri guztietan galdetzen dut non dagoen merkatu nagusia. Goizeko bederatziak aldera bertan sartu eta saltokiz saltoki ibiltzen naiz, hirikoek ohikoenak dituzten jakien usainak barneratzen.

Bisitatutako hiriak ibairik duen, horra beste koska garrantzitsu bat hirienganako nire estimuan. Eta azkenik, liburu-denden ugaritasunaren eta kalitatearen arabera ere sailkatzen ditut hiriak.
Hilabete dezente da ez naizela etxetik irten, ez dudala frantsesez irakurri. Laster, zubi luzea. Eta apio-usain sarkor hori? Toulouseko ibai-ertzek ezin ederrago behar dute egon urte-sasoi honetan…
